
GOUVENE CUOMO AKTIVE SANT OPERASYON IJANS ETA A POU KONTWOLE TANPET NEJ

Yo Prevwa Tanpét Pral Kreye Kondisyon Vwayaj Difisil nan Séten Rejyon Eta a

Gouvene Andrew M. Cuomo te aktive jodi a Sant Operasyon ljans (Emergency Operations Center, EOC)
eta a pou kontwole tanpet nej la yo prevwa kap pote nej modere ak gwo nan Long Island, Vil New York,
Tug Hill Plateau ak Lwés New York. Tanpét la sipoze kreye kondisyon vwayaj danjere nan zon ki touche
yo, epi chofe dwe pran anpil prekosyon. Reprezantan ajans Eta a twouve yo nan EOC a pou yo ede
kowodone entévansyon an, san bliye New York Division of Military and Naval Affairs, State Police,
Department of Transportation, ak Thruway Authority.

Sevis Meteyo Nasyonal la pibliye yon Avétisman Meteyo Ivé pou Long Island, Vil New York ak ba Hudson
Valley, kote 10 rive 15 santimet nej sipoze tonbe. Kantite néj kap tonbe ka rive 2,5 santimet pou chak
inedtan pafwa epi ka limite viziblite sou yon distans 500 mét oubyen mwens.

Avetisman nej ki fome sou lak valab pou Lwés New York ak Tug Hill Plateau, epi toulede zon yo ka
resevwa 1 rive 2 pye néj nan 24 rive 48 edtan, ak plis nan séten kote. Yo prevwa 2,5 rive 5 santimét néj
pral tonbe chak inédtan, sa ki pral diminye vizibilte sou yon distans 250 mét oubyen mwens.

“Pou reponnn ak gwo kantite néj yo prevwa ki pral tonbe nan rejyon Sid ak Lwes New York, nou aktive
Sant Operasyon ljans Eta a epi depwaye plizyé santen chasnej ak kamyon sél nan rejyon ki touche yo,” te
deklare Gouvéné Cuomo. “Mwen mande prese prese pou tout chofe pare pou yo fe fas ak nej, glas ak
nej kap fonn sou wout yo epi pou yo pran prekosyon. Mwen ankouraje Nouyoke yo tou pou yo tyeke
bilten nouvel nan zon yo pou dénye enfomasyon meteyo pandan néj la kontinye ap tonbe.”

Depatman Transpo Eta New York genyen plis pase700 kamyon ak apepré 1.000 anpwaye ki disponib nan
zon ki touche yo pou retire nej epi trete wout ak sél, epi pare 45 soufléz nej pou ede ak operasyon
netwayaj nan rejyon Watertown. Ekip NYSDOT ki nan Hudson Valley akLong Island te deyo anvan tanpet
la pou trete wout yo alavans pou ede anpeche glas ak néj akimile sou wout yo. Men jan pésoneél ak
materyel DOT yo repati nan chak rejyon:

eHudson Valley: 215 chas-ngj, 245 operate ak sipévize
eLong Island: 190 chas-nej, 335 operate ak sipevize
eBuffalo: 176 chas-nej, 243 operate ak sipevize
eWatertown: 122 chas-nej, 169 operate ak sipévize

Thruway Authority gen 200 chas-nej ak 559 operate ki disponib nan tout sistéem pou fé entavansyon lé
gen tanpet. Men jan pesonel ak materyel Thruway Authority yo repati nan chak rejyon:

eDivizyon NY: 45 chas-néej, 132 operate
eDivizyon Albany: 45 chas-nej, 126 operate
eDivizyon Syracuse: 51 chas-nej, 121 operaté
eDivizyon Buffalo: 59 chas-néj, 180 operate

Men kék nan konsey ki pi enpotan yo pou kondi san pwoblém pandan sezon ive a:

*Pa janm swiv yon chas-néj two pre oswa eseye double youn. Sonje otowout ki devan chas-ngj
la toujou kouvri avek nej;

eAjiste vités ou pou eta wout la, epi toujou kite yon distans sekirite avek lot veyikil yo;
ePwograme tan anplis pou vwayaj pandan sezon ive a, epi pran pasyans pandan operasyon pou
ranmase glas ak nej;

eKonnen sifas pon yo glise, paske yo friz pi vit pase sifas wout;

eF¢é atansyon ak glas nwa, ki ka difisil pou wé men ki kreye glisman lé tanperati chose yo anba
zewo.

eToujou gen yon telefon selile nan men ou, si li posib, men pa voye téks pandan w ap kondi; li
ilegal pou kondi avek distraksyon, epi sa ap menm vin pi danjere pandan evénman tanpét yo;
ePa janm soti kite veyikil ou si li bloke nan nej;

eMete materyel pou ijans nan vwati ou, tankou sab, pel, fize siyalizasyon, kab pou demaraj, kod,
gratwa, radyo potatif, flach, dra ak rad ki kenbe cho anplis;

eFé& yon moun ki responsab konnen kote ou ale, wout ou gen entansyon fe, ak lé ou sipoze rive;
epi

eRete kam epi pa panike sizoka yon veyikil pran yon pann, fé yon aksidan, oswa si ou vin bloke
nan ne;j.

NYSDOT founi yon sistém aveétisman pou vwayajé kap montre antan reyel rapo sou vwayaj yo ka jwenn
tou nan nimewo telefon 511oubyen sou entenét sou www.511ny.org. Sitweb la montre yon kat ak kod
koulé ki endike ki wout eta a ki kouvri ak nej ak glas, mouye, sek, oubyen fémen pou ede vwayaje
detémine si li rekomande pou | vwayaje. Sistem nan bay enfdmasyon an tan reyel sou kondisyon néj ak
glas pou wout ant eta yo ak 16t wout ki gen anpil sikilasyon veyikil, jan operaté chas-néj yo rapote sa.

Vwayajé Thruway yo ka jwenn dénye enfomasyon sou sikilasyon ak kondisyon wout yo antan reyel sou
www.Thruway.ny.gov, epi ka enskri pou resevwa imel TRANSAlert sou

http://www.thruway.ny.gov/tas/index.shtml, oubyen swiv @ThruwayTraffic sou Twitter. Epitou si w

bezwen plis enfomasyon epi si w vle enskri pou resevwa avetisman gratis sou kondisyon vwayaj danjere
nan zon ou, ale sou www.nyalert.gov.

Vwayajé Thruway yo ka tou jwenn enfomasyon itil sou stasyon radyo Highway Advisory Radio (HAR) ki
pase ranseyman sou sikilasyon, eta wout, ak konsey sekirite 24 sou 24. Ou ka jwenn frekans HAR yo sou
http://www.thruway.ny.gov/travelers/har/index.html.

